
«Հայաստանի Հանրապետության կառավարության 2006 թվականի նոյեմբերի 30-ի N 1854-Ն, 2007 թվականի հուլիսի 19-ի N 816-Ն և 2007 թվականի նոյեմբերի 8-ի N 1408-Ն որոշումների մեջ փոփոխություններ կատարելու և Հայաստանի Հանրապետության կառավարության 2006 թվականի նոյեմբերի 30-ի N 1906-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ շահագրգիռ պետական կառավարման մարմինների առաջարկությունների քննարկման արդյունքների մասին

	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն

	1.
	ՀՀ Նախագահի աշխատակազմ

04.11.2011թ.
Ղ-1868
	1. Ներկայացված որոշման նախագծի 2-րդ կետն անհրաժեշտ է խմբագրել, քանի որ ըստ առկա ձևակերպման` պետական և տեղական ինքնակառավարման մարմինները, ինչպես նաև դրանց ենթակայության պետական և համայնքային հիմնարկներն առհասարակ չեն կարող ունենալ տրանսպորտային միջոցների մեծ պահանջարկ ունեցող հաշվառման համարանիշեր: Մինչդեռ, պետական և տեղական ինքնակառավարման մարմինները, ինչպես նաև դրանց ենթակայության պետական և համայնքային հիմնարկները ներկայումս ունեն որոշման նախագծի 2-րդ հավելվածով հաստատված մեծ պահանջարկ ունեցող համարանիշերի չափորոշիչներին համապատասխան տրանսպորտային միջոցների հաշվառման համարանիշեր, ինչի պարագայում, ըստ որոշման նախագծի 2-րդ կետի ձևակերպման, ստացվում է, որ տրանսպորտային միջոցների այդպիսի հաշվառման համարանիշերը պետք է վերադարձվեն:

2. Տրանսպորտային միջոցների հաշվառման մեծ պահանջարկ ունեցող համարանիշերը առանց աճուրդի տրամադրելու հրապարակայնությունը ապահովելու նպատակով առաջարկում ենք Ճանապարհային ոստիկանության տրանսպորտային միջոցների հաշվառման տարածքային ստորաբաժանումներում տրանսպորտային միջոցի համարանիշ ձեռք բերողներին հնարավորություն ընձեռնել, ցանկության դեպքում, մոնիտորների միջոցով ընտրել տրանսպորտային միջոցների հաշվառման մեծ պահանջարկ ունեցող որևէ ազատ համարանիշ: Ընդ որում, համակարգը պետք է բացառի առանց սահմանված կարգով համարանիշի տրամադրման` տվյալ բազայից մեծ պահանջարկ ունեցող որևէ համարանիշ հանելու, ցույց չտալու և ամրագրելու հնարավորությունը: Տրանսպորտային միջոցների հաշվառման մեծ պահանջարկ ունեցող համարանիշերի վերոհիշյալ բազան կարող է պարունակել տեղեկություն կամ ազատ (դեռևս չտրամադրված) համարանիշերի, կամ արդեն իսկ տրամադրված համարանիշերի վերաբերյալ:

Մինչև նշված համակարգի ներդնումը, որպես անցումային դրույթ, առաջարկում ենք սահմանել, որ տրանսպորտային միջոցների հաշվառման մեծ պահանջարկ ունեցող համարանիշերի վերաբերյալ վերոնշյալ տեղեկատվությունը ենթակա է հրապարակման և ամենօրյա կտրվածքով թարմացման ՀՀ ոստիկանության ինտերնետային պաշտոնական կայք էջում:

Միաժամանակ, առաջարկում ենք քննարկել վերոնշյալ մոտեցումը տրանսպորտային միջոցների ցանկալի համարանիշերի տրամադրման ժամանակ կիրառելու հնարավորությունը:

3. Նախագծի 3-րդ կետի 2-րդ ենթակետի համաձայն` տրանսպորտային միջոցների հաշվառման մեծ պահանջարկ ունեցող համարանիշերի չափորոշիչները` ըստ գների սահմանում է ՀՀ կառավարությանն առընթեր ՀՀ ոստիկանության պետը: Սակայն, «Ճանապարհային երթևեկության անվտանգության ապահովման մասին» ՀՀ օրենքի 10-րդ հոդվածի 1-ին մասի «թ» կետի համաձայն` ՀՀ ոստիկանությունը սահմանում է տրանսպորտային միջոցների հաշվառման մեծ պահանջարկ ունեցող համարանիշերի կազմը և աճուրդային մեկնարկային գները:

Միաժամանակ, նախագծի նույն ենթակետի համաձայն, որպես Ճանապարհային ոստիկանության արտաբյուջետային ֆոնդ, վճարման ենթակա վճարի տեսակ լրացվում է տրանսպորտային միջոցների հաշվառման մեծ պահանջարկ ունեցող համարանիշերի տրամադրումը: Մինչդեռ, վերոնշյալ օրենքի 33.1 հոդվածի 2-րդ մասի «բ» կետի համաձայն` Ճանապարհային ոստիկանության արտաբյուջետային ֆոնդը կազմավորվում է տրանսպորտային միջոցների հաշվառման մեծ պահանջարկ ունեցող համարանիշերի հատկացման աճուրդներից ստացվող միջոցներից:

4. «Ճանապարհային երթևեկության անվտանգության ապահովման մասին» ՀՀ օրենքի 13.2 հոդվածի 2-րդ մասի համաձայն` եթե տրանսպորտային միջոցների հաշվառման մեծ պահանջարկ ունեցող համարանիշերը հատկացվել են նախքան աճուրդային կարգով մեծ պահանջարկ ունեցող համարանիշերի հատկացումն առանց աճուրդի, ապա այդ համարանիշը օգտագործողին կամ մերձավոր ազգականին տրամադրվում է, իսկ տրանսպորտային միջոցների հաշվառման մեծ պահանջարկ ունեցող համարանիշերի օգտագործման իրավունքը փոխանցվում է տրանսպորտային միջոցը ժառանգած անձին` մեկնարկային գնի վճարմամբ, մինչդեռ, որոշման նախագծի 1-ին կետի 5-րդ, 6-րդ և 7-րդ ենթակետերի համաձայն` վերոհիշյալ դեպքերում մեկնարկային գնի վճարման փոխարեն մեծ պահանջարկ ունեցող համարանիշը պետք է հատկացվի տվյալ համարանիշի համար սահմանված գնի վճարմամբ:
	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է: «Ճանապարհային երթևեկության անվտանգության ապահովման մասին» ՀՀ օրենքում արդեն իսկ կատարվել են համապատասխան փոփոխություններ և որոշումն ուժի մեջ կմտնի օրենքն ուժի մեջ մտնելուց հետո:
4. Առաջարկությունն ընդունվել է: Շրջանառվող նախագծի հետ մեկտեղ ՀՀ կառավարության քննարկմանը կներկայացվի նաև «Ճանապարհային երթևեկության անվտանգության ապահովման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագիծ, իսկ որոշման ուժի մեջ մտնելու ժամկետ կսահմանվի նշված օրենքի ուժի մեջ մտնելու ժամկետը:

	2.
	ՀՀ ֆինանսների նախարարություն

30.09.2011թ.
4/1-4-2-1702
	Առաջարկություններ և առարկություններ չկան:
	-

	3.
	ՀՀ արդարադատության նախարարություն

17.01.2012թ.
01/147-12
	1. Որոշման նախագծի նախաբանում «1-ին և 5-րդ մասերի» բառերն անհրաժեշտ է փոխարինել «1-ին մասի» բառերով, քանի որ «Իրավական ակտերի մասին» ՀՀ օրենքի 70-րդ հոդվածի 5-րդ մասը սոսկ ընթացակարգային հարցեր է կանոնակարգում:

2. Որոշման նախագծի 1-ին կետի ենթակետերի համարակալումն անհրաժեշտ է վերանայել, մասնավորապես` 1-ին կետի 7-րդ ենթակետից հետո նախատեսված «5» թիվը փոխարինել «8» թվով:

3. Որոշման նախագծով հաստատվող հավելվածում «2011» թիվն անհրաժեշտ է փոխարինել «2012» թվով:
	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է:


ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
